
Annotatsiya: Maqolada Namangan viloyatida faoliyat olib borayotgan tadbirkorlik subyektlari real investitsiyalarining 
samaradorligini ssenariylar asosida ekonometrik tahlil etilgani yoritilgan.

Kalit soʻzlar: real investitsiya, kichik biznes, investitsiya, ekonometrik tahlil, investitsion loyiha, resurslar.
Abstract: The article, based on scenarios, provides an econometric analysis of the effectiveness of real investments of 
small businesses operating in the Namangan region.

Key words: real investment, small business, investment, econometric analysis, investment project, resources.
Аннотация: В статье на основе сценариев проведен эконометрический анализ эффективности реальных инве-
стиций субъектов малого предпринимательства, действующих в Наманганской области.

Ключевые слова: реальные инвестиции, малый бизнес, инвестиции, эконометрический анализ, инвестиционный 
проект, ресурсы.

K I R I S H
Tadbirkorlikni davlat tomonidan tartibga solish mexanizmi uni davlat tomonidan har tomonlama qo‘llab-quv-

vatlashni nazarda tutadi. Tadbirkorlikni davlat tomonidan qo‘llab-quvvatlash esa ijtimoiy-iqtisodiy mazmuniga 
ko‘ra tadbirkorlik faoliyati bilan shug‘ullanuvchi barcha tadbirkorlik subyektlari uchun qulay shart-sharoitlarni 
yaratish hamda tadbirkorlik faoliyatini jamiyat hayotiningboshqa sohalari bilan uyg‘unlashtirishgan holda rivoj-
lantirishdan iborat. Boshqa tomondan esa, kichik va o‘rta biznes bunday qo‘llab-quvvatlashsiz uvaffaqiyatli 
rivojlana olmaydi. Bu, ayniqsa, mazku yektordagi real igvestitsiyalarga taaluqlidir. Bu ham bejiz emas, chunki 
davlat boshqaruvining yangi sharoitida bu shakllar iqtisodiyotni tarkibiy omili sifatida harakat qiladi. Har qanday 
tarmoqning o‘zagi bo‘lgan yirik korxonalar doimo tarkibiy o‘zgarishlar natijalarini o‘zida mujassam etadi va shu 
ma’noda iqtisodiyotning barqaror, “konservativ” boshlanishini ifodalaydi.

Kichik biznes korxonalari yangi turdagi ishlab chiqarish va yangi mahsulotlar bozorlarini tashkil etish uchun 
zamin tayyorlab, birinchi marta ilmiy-texnikaviy kashfiyotlarni o‘zlashtirmoqda, ya’ni innovatsion yutuqlarni joriy 
qilib, inqilobiy faoliyat ko‘rsatmoqda, tarkibiy o‘zgarishlarni ishbilarmonlarning tadbirkorligi bilan tabiiy ravishda 
boshlab bermoqda. Jiddiy tarkibiy milliy iqtisodiy o‘zgarishlar tezroq va ijtimoiy ziddiyat darajasi qanchalik 
yuqori bo‘lsa, samaraliroq sodir bo‘ladi. Bu yerda ham yirik korxonalar yopilgan yoki qayta tashkil etilganda 
bo‘shatilgan aholini yangi ish o‘rinlari bilan mobil tarzda ta’minlashga qodir bo‘lgan kichik biznes korxonalarning 
o‘rni muhimdir.

Kichik biznes korxonalari ko‘p jihatdan yirik korxonalar hayotiyligini va ularning raqobatbardoshligini oshi-
radi. Yirik ishlab chiqarishning yuqori rentabelligi mahsulotlarni ommaviy ishlab chiqarish va mahsulot turla-
rining barqarorligi bilan bog‘liq. Shu bilan birga, fan-texnika taraqqiyotining tezlashishi bu bozor o‘zgarishlariga 
javob beradigan ishlab chiqarishning texnik-iqtisodiy parametrlariga doimiy ravishda tuzatishlar kiritish imkoni-
yatlarni keskin qisqartiradi. 

T A H L I L  V A  A S O S I Y  N A T I J A L A R
O‘zbekiston Respublikasi mustaqil davlat sifatida hozirgi vaqtda barcha tadbirkorlarga teng huquqlarni 

kafolatlaydi va faoliyat ko‘rsatishi, moddiy-texnik, moliyaviy, mehnat, axborot, tabiiy hamda boshqa resurslardan 
foydalanish uchun teng imkoniyatlar yaratadi. Tadbirkorlikni davlat tomonidan qo‘llab-quvvatlash O‘zbekiston 
Respublikasining “Tadbirkorlik faoliyati erkinligining kafolatlari to‘g‘risida”gi qonunning V. Tadbirkorlik faoliyatini 
davlat yo‘li bilan qo‘llab-quvvatlash1 bo‘limi asosida amalga oshiriladi, unda davlat tadbirkorlikni rivojlantirish 
uchun qulay tashkiliy-iqtisodiy shart-sharoitlar yaratish maqsadida:

- tadbirkorlik faoliyati subyektlarining huquqlari va qonuniy manfaatlari himoya qilinishini ta’minlaydi;
- tadbirkorlik faoliyati subyektlariga moliyaviy, moddiy-texnik va axborot resurslaridan erkin foydalanishda 

ko‘maklashadi;
- tadbirkorlik faoliyati subyektlariga o‘z mahsulotlarini tashqi va ichki bozorlarda realizatsiya qilishda 

ko‘maklashadi;
- tadbirkorlik faoliyati subyektlari o‘rtasida axborot va tushuntirish ishlarini, konsalting, lizing, sug‘urta va 

boshqa xil xizmatlar tizimi rivojlantirilishini tashkil etadi;
- tadbirkorlik faoliyati subyektlariga kadrlarni tayyorlashda, qayta tayyorlashda va ularning malakasini 

oshirishda ko‘maklashadi;
- tadbirkorlikni qo‘llab-quvvatlashga qaratilgan boshqa faoliyatni amalga oshiradi. Qonunning ushbu qoi-

dalari kichik biznes korxonalarini  tashkil etishni rag‘batlantirishning boshlang‘ich nuqtasi bo‘ldi. Shunday qilib, 
O‘zbekiston Respublikasi Prezidenti Huzuridagi Statistika agentligi ma’lumotlariga e’tibor qaratadigan bo‘lsak, 
2010-yilga nisbatan 2022-yilda barcha iqtisodiyot tarmoqlari kesimida yangi tashkil etilgan kichik tadbirkorlik 
subyektlari sonini oshganligi kuzatiladi (1-jadval). 

1-jadval. Iqtisodiyot tarmoqlari kesimida yangi tashkil etilgan kichik tadbirkorlik subyektlari soni (birlikda).

Tarmoqlar 2010 2015 2020 2021 2022 2022-yilda 2010-yilga ko‘ra 
o‘zgarishi (+,-)

Jami 18556 26896 93214 98886 90177 71621
qishloq, o‘rmon va 
baliq xo‘jaligi 2405 2351 14969 11710 12018 9613

sanoat 3044 5841 18596 19285 16191 13147
qurilish 1681 2850 6009 6330 4795 3114
savdo 4934 7136 35213 38459 34384 29450
tashish va saqlash 1485 1293 2397 2642 3355 1870
yashash va ovqatlanish 
bo‘yicha xizmatlar 2082 2403 5637 6621 5812 3730

axborot va aloqa 754 806 1917 2521 2617 1863
sog‘liqni saqlash va 
ijtimoiy xizmatlar 320 486 1450 1760 1498 1178

boshqa turlari 1852 3730 7026 9558 9507 7655

Jadval ko‘rsatkichlariga e’tibor qaratadigan bo‘lsak, 2022-yilda 2010-yilga nisbatan eng yuqori ko‘rsatkich 
darajasida oshgan savdo (29450 birlikda oshib 34384 tani tashkil etgan) va sanoat (13147 taga oshib 16191 
taga teng bo‘lgan) tarmoqlari bo‘lganligini hamda bunday ijobiy natija orqali respublika bo‘yicha jami yangi 
tashkil etilgan kichik tadbirkorlik subyektlari soni 71621 taga oshganligini kuzatish mumkin.

Ammo, 2022-yilda 2021-yilga nisbatan respublika bo‘yicha jami yangi tashkil etilgan kichik tadbirkorlik sub-
yektlari soni 8709 taga kamaydi. Bu borada ham eng yuqori darajada faoliyati tugatilgan korxonalar avvalambor, 
savdo, sanoat va qurilish tarmoqlariga to‘g‘ri kelib mos ravishda 4075 taga, 3094 ta va 1535 taga kamaygan. 
Bu asosan, endigi vazifa ishlab chiqarilayotgan mahsulotlarning miqdor jihatidan emas balki, sifatiga e’tibor 
berilishi lozimligidan raqobatga bardosh bera olmaydigan korxonalarning o‘z-o‘zidan faoliyatini to‘xtaltishiga 
olib kelganligi bilan izohlash mumkin.

Tadqiqot maqsadidan kelib chiqqan holda Namangan viloyatida faoliyat yuritayotgan tadqiqot ob’ekti sifa-
tida tanlab olingan “ORTO BAT” mas’uliyati cheklangan jamiyatida investitsiyalardan foydalanish samarador-
ligini ekonometrik tahliini amalga oshiramiz. Buning uchun dastlab, “ORTO BAT” mas’uliyati cheklangan jamiyat 
tomonidan ishlab chiqarilgan mahsulot hajmiga nisbatan investitsiyalarning ta’sirini 2 ta ssenariy asosida ko‘rib 

1 O‘zbekiston Respublikasining “Tadbirkorlik faoliyati erkinligining kafolatlari to‘g‘risida” 25.05.2000 yildagi 69-II-son yangi tahrirdagi 
Qonuni, https://lex.uz/docs/31846

chiqishni maqsad qilingan bo‘lib, 1-ssenariy bo‘yicha korxonaning 2010–2022-yillarda ishlab chiqarilgan mah-
sulot hajmi – Y(1) o‘zgarishiga ta’sr etuvchi viloyatda kichk biznes subyektlari tomonidan sarflangan ishlab 
chiqarish harajatlari – X1, kichik biznes subyektlari asosiy kapitaliga investitsiya hajmi – X2 va kichik biznes 
subyektlarining ishlab chiqarish quvvatlaridan foydalanish – X3 omillari tanlab olindi. 

2-jadval. 1-ssenariy bo‘yicha “ORTO BAT” masuliyati cheklangan jamiyat tomonidan ishlab chiqarilgan mahsulot 
hajmi o‘zgarishiga ta’sir etuvchi omillarning korrelyatsion koeffisiyenti.

 Y(1) X1 X2 X3

Y(1) 1

X1 0,997796 1

X2 0,91203 0,705778 1

X3 -0,86606 -0,74799 -0,56382 1

“ORTO BAT” masuliyati cheklangan jamiyat tomonidan ishlab chiqarilgan mahsulot hajmi o‘zgarishini 
ekonometrik tahlilini aalga oshirish uchun dastlab natijaviy omilga nisbatan tanlab olingan omillarning va omillar 
o‘rtasida o‘zaro bog‘liqlik darajasini korrelyatsion koeffisiyenti aniqlanadi (2-jadval).

Jadval qiymatlariga e’tibor qaratadigan bo‘lsak, “ORTO BAT” masuliyati cheklangan jamiyat tomonidan 
ishlab chiqarilgan mahsulot hajmi - Y(1)ga shlab chiqarish harajatlari – X1(rY(1),X1=0,997796) va kichik biznes 
subyektlari asosiy kapitaliga investitsiya hajmi – X2(r Y(1),X2=0,91203) kuchli zichlikda to‘g‘ri bog‘langan. Natijaviy 
omil bilan kiik biznes subyektlarining ishlab chiqarish quvvatlaridan foydalanish omili esa -X3(r Y(1),X3=0,91203) 
kuchli zichlikda teskari bog‘langanligi aniqlandi. Tanlangan omillar o‘rtasidagi o‘zaro bog‘liklik qiymatlariga 
ko‘ra, omillar o‘rtasida rx1,x2<0,8 shartga asosan multikoleniarlik mavjud emas. 

Bu esa ta’sir etuvchi omillarni to‘g‘ri tanlanganligi va kelgusi jarayonni davom ettirish mumkinligidan dalolat 
beradi. Jarayonni davom ettirish uchun omillarning o‘lchov birliklari turlicha bo‘lganligi uchun ularni bir jinsli 
ko‘rsatkichga keltirish uchun ye asosga ko‘ra logorifmlab olamiz va kuzatilayotgan bog‘liqlik o‘rtasida regres-
siya tenglamasini aniqlashni EViews dasturi orqali davom ettirish mumkin (3-jadval).

3-jadval. 1-ssenariy bo‘yicha “ORTO BAT” masuliyati cheklangan jamiyat tomonidan ishlab chiqarilgan mahsulot 
hajmining ko‘p omilli regressiya tenglamasi.
Variable Coefficient Std. Error t-Statistic Prob.  
LNX1 0.210071 0.070816 2.966420 0.0158
LNX2 -0.438907 0.229948 -1.908722 0.0486
LNX3 3,082662 0,301834 10,2131 0.0000
C -3.414497 1.335193 -2.557306 0.0308
R-squared 0.979273     Mean dependent var 8.283517
Adjusted R-squared 0.972364     S.D. dependent var 0.382916
S.E. of regression 0.063656     Akaike info criterion -2.422990
Sum squared resid 0.036469     Schwarz criterion -2.249159
Log likelihood 19.74943     Hannan-Quinn criter. -2.458720
F-statistic 141.7405     Durbin-Watson stat 1.809245
Prob(F-statistic) 0.000000

Hisob-kitob natijalariga ko‘ra, 3-jadvalning koeffisiyent ustunidagi qiymatlardan kelib chiqqan holda qu -
yidagi tenglaman

i hosil qilinadi:
Y(1)=0.21LnX1+3.0826662X3-0.44LnIChX2-3.4  (1)

Aniqlangan 1-regressiya tenglamasi parametrlarini t-Statistic mezonlari bo‘yicha ahamiyatliligiga e’tibor 
qaratadigan bo‘lsak, α=0,05 va df=9 bo‘lgan holda tJad=1,8331129 ga tengligidan ishlab chiqarish harajatlari 
– X1(tX1=2.9664>tJad=1,8331129) va ishlab chiqarish quvvatidan foydalanish X3(tX3=10.2131>tJad=1,8331129) 
parametrilari ahamiyatli bo‘lib, qolgan asosiy kapitalga investitsiya omilining ahamiyatsizligi kelib chiqadi. 
Ammo, r=0,05 ga ko‘ra, ushbu parametrlarning barchasi muhim ekanligini e’tiborga olgan holda, haqiqatda 
ushbu omillar parametrlarining ahamiyatli yoki ahamiyatsiz ekanligini retrospektiv sifat mezonlari MAPE (Mean 
Absolute Percentage Error – o‘rtacha mutloq foiz xatosi) va TIC (Tayl inequality coefficient – Teyl prognoz 
aniqligining muqobil o‘lchovi) bilan tekshirish talab etiladi (1-rasm).

Forecast: SER01F
Actual: SER01
Forecast sample: 2010 2022
Included observations: 13
Root Mean Squared Error 0.052965
Mean Absolute Error      0.037472
Mean Abs. Percent Error 0.453072
Theil Inequality Coefficient 0.003194
     Bias Proportion         0.000000
     Variance Proportion  0.005236
     Covariance Proportion  0.994764
Theil U2 Coefficient         0.433863
Symmetric MAPE             0.452331

1-rasm. 1-regressiya parametrlarini retrospektiv sifat mezonlari natijasi.

1-rasmda keltirilgan ma’lumotlarga asosan ta’kidlash mumkinki, MAPE=0,453 bo‘lib, bu o‘z navbatida 
MAPE=0,453<10% prognoz aniqligi yuqori va TIC=0,0032<1 koeffisiyentni shunchalik nolga intilishidan  
1-regressiya tenglamasi parametrlarining barchasini ahamiyatliligi kelib chiqadi. Endi logorifm xossalaridan 
kelib chiqqan holda, yuqorida hosil qilingan 1-regressiya tenglamasini potensirlab olinadi va unga ko‘ra qu -
yidagi tenglama hosil qilinadi:

  𝑌𝑌(1) =
𝑋𝑋10,21 ∗ 𝑋𝑋33,082662

𝑋𝑋20,44 ∗ 𝑒𝑒3,4   (2*)

Endi 2*-regressiya tenglamasini ahamiyatliligini α=0,05 va k1=9; k2=3 bo‘lganda fisher mezoni bilan 
FJad=0,258896 ga tengligini e’tiborga olgan holda hisoblangan Fisher qiymati Fhis=141.74 tengligidan FJad<Fhis 
shartga asosan aniqlandi. 2*-regressiya tenglamasining DW=1.809 ga teng bo‘lganligi bois, avtokorrelyatsiya 
mavjud emasligidan tenglamaning ishonchli va adekvatligi kelib chiqadi.

(1*)-regressiya tenglamasiga izox beradigan bo‘lsak, ishlab chiqarish xarajatini 1,0 foizga oshirilsa “ORTO 
BAT” masuliyati cheklangan jamiyat tomonidan mahsulot ishlab chiqarish hajmi qo‘shimcha 18,6 foizga va 
ishlab chiqarish quvvatidan foydalanish darajasini ham 1,0 foizga oshirilsa korxonada mahsulot ishlab chiqa-
rish hajmi qo‘shimcha mos ravishda 431,0 mln. so‘mga oshishi aniqlandi. Ammo model natijasiga ko‘ra, agar 
korxonada asosiy kapitalga investitsiyalar xajmini 1,0 foizga oshirilsa, korxonada mahsulot ishlab chiqarish 
hajmi 38,9 mln. so‘mga kamayishi aniqlanib, bu o‘z navbatida korxonani investitsiyaga to‘yinganini ifoda etadi. 
Natijadan xulosa qiladigan bo‘lsak, hozirgi kunda Namangan viloyatida faoliyat yuritayotgan kichik biznes sub-
yektlari faoliyatida xarajatlar smetasini qayta ko‘rib chiqishi, ichki va tashqi investitsiyalar yo‘nalishini imkon 
qadar korxonada quvvatlarlardan to‘liq foydalanishga qaratilgan chora-tadbirlarni ishlab chiqishi lozim.

Ishlab chiqarish quvvatlaridan foydalanish bo‘yicha o‘rganishlar shundan dalolat beradiki, viloyatda elektr 
energiyani yetishmovchiligi bu boradagi eng katta muammo bo‘lib, bu borada muqobil energiya resurslaridan 
foydalanishni, mavjud asosiy vositalarni yangi energiya tejovchi texnologiyalar bilan almashtirishni tavsiya eti-
ladi.

2-ssenariy bo‘yicha “ORTO BAT” masuliyati cheklangan jamiyat tomonidan ishlab chiqarilgan mahsulot 
hajmi – Y(1) o‘zgarishiga kichik biznes subyektlarining mahsulot sotishdan sof tushum – X1, kichik biznes 
subyektlarining asosiy kapitaliga investitsiya hajmi – X2 va kichik biznes subyektlarida jami bandlar – X3 sonini 
qanday ta’sir ko‘rsatishini ekonometrik tahlili o‘tkaziladi. Buning uchun dastlab tanlangan omillar to‘g‘ri olingan-
ligini aniqlash uchun ular o‘rtasidagi korrelyatsiya koeffisiyenti aniqlanadi (4-jadval).

4-jadval. 2-ssenariy bo‘yicha “ORTO BAT” masuliyati cheklangan jamiyat tomonidan ishlab chiqarilgan mahsulot 
hajmi o‘zgarishiga ta’sir etuvchi omillarning korrelyatsion koeffisiyenti. 

 Y(1) X1 X2 X3

Y(1) 1

X1 0,967269 1

X2 0,91203 0,576726 1

X3 0,872195 0,702438 0,763992 1

Jadvalda keltirilgannatijalarga ko‘ra, natijaviy kichik biznes subyektlari tomonidan ishlab chiqarilgan mah-
sulot hajmi o‘zgarishiga Y(1) – nisbatan mahsulot sotishdan sof tushum – X1(rY(1),X1=0,967269), asosiy kapi-
taliga investitsiya hajmi – X2(rY(1),X2=0,91203) va kichik biznes subyektlarida jami bandlar – X3(rY(1),X2=0,872195) 
omillarning barchasi kuchli zichlikda to‘g‘ri bog‘langan bo‘lib, omillar o‘rtasida rx1,x2<0,8 shartga ko‘ra multikole-
niarlik mavjud emas. Bu esa o‘z navbatida keyingi regressiya tenglamasini aniqlash bosqichiga o‘tish mumkin-
ligini anglatadi. 

5-jadval. 2-ssenariy bo‘yicha “ORTO BAT” masuliyati cheklangan jamiyat tomonidan ishlab chiqarilgan mahsulot 
hajmining ko‘p omilli regressiya tenglamasi natijalari.
Variable Coefficient Std. Error t-Statistic Prob.  
LNX1 0.941223 0.066808 14.08838 0.0000
LNX2 0,008491 0,074558 0,113884493 0.0149
LNX3 0.038203 0.110381 0.346100 0.0372
C 0.302107 0.389304 0.776020 0.0576
R-squared 0.997648     Mean dependent var 8.283466
Adjusted R-squared 0.996864     S.D. dependent var 0.382812
S.E. of regression 0.021436     Akaike info criterion -4.599823
Sum squared resid 0.004136     Schwarz criterion -4.425993
Log likelihood 33.89885     Hannan-Quinn criter. -4.635553
F-statistic 127,2674     Durbin-Watson stat 2.182688
Prob(F-statistic) 0.000000

Tadqiqotlar shundan dalolat beradiki, hozirgi kunda respublikada faoliyat ko‘rsatayotgan kichik biznes va 
xususiy tadbirkorlik subyektlari iqtisodiyot tarmoqlarini drayveri hisoblanib ularning rivojlanish tendensiyala-
rini ko‘plab chiziqli va chiziqsiz tenglamalar orqali xususan,  eksponensial, darajali, logarifmik, ko‘rsatkichli, 
bino minal va chiziqli funksiyalar orqali aniqlash imkoni mavjud. Shundan kelib chiqqan holda, dastlab barcha 
omillarni turli jinsli tarkibga ega ekanligini e’tiborga olgan holda ye asosga ko‘ra logorifmlab olinadi va EViews 
dasturi orqali davom ettirish mumkin (5-jadval).

Jadval ma’lumotlarida keltirilgan koeffisiyentlar qiymatlaridan kelib chiqqan holda quyidagi tenglmani hosil 
qilinadi:

LnY(1)=0,94LnX1+0,0085LnX2+0,04LnX3+0,4    (2)

7.6

7.8

8.6

9.2

10 11 12 13 14 15 16 17 18 19 20 21 22

SER01F ± 2 S.E.

Forecast: SER01F
Actual: SER01
Forecast sample: 2010 2022
Included observations: 13
Root Mean Squared Error 0.017836
Mean Absolute Error      0.014577
Mean Abs. Percent Error 0.179206
Theil Inequality Coefficient 0.001076
     Bias Proportion         0.000000
     Variance Proportion  0.000589
     Covariance Proportion  0.999411
Theil U2 Coefficient         0.146607
Symmetric MAPE             0.179222

2-rasm. 2-regressiya parametrlarini retrospektiv sifat mezonlari natijasi.

Tadqiqot natijasidan kelib chiqib, aniqlangan 2-regressiya tenglamasi parametrlarini t-Statistic mezonlari 
bo‘yicha ahamiyatliligiga e’tibor qaratadigan bo‘lsak, α=0,05 va df=9 bo‘lgan holda tJad=1,8331129 ga tengligidan 
faqat kichik biznes subyektlarining mahsulot sotishdan sof tushum – X1(tX1=14.088>tJad=1,8331129) omilining 
parametrini ahamiyatliligi kelib chiqadi. Qolgan parametrlarning haqiqatda ahamiyatliligi yoki ahamiyatsizligini 
tekshirish uchun retrospektiv sifat mezonlari MAPE<10% va TIC<1 dan foydalaniladi (2-rasm).

2-rasmda keltirilgan ma’lumotlarga asosan ta’kidlash mumkinki, MAPE=0,179 bo‘lib, bu o‘z navbatida 
MAPE=0,179<10% tengsizlik sharti bajarilganligi va TIC=0,001<1 prognoz aniqligining yuqoriligi bois  

2-regressiya tenglamasi parametrlarining barchasini ahamiyatliligi kelib chiqadi. Endi hosil qilingan 2-regres-
siya tenglamasini potensirlab olinadi va unga ko‘ra quyidagi tenglama hosil qilinadi:

Y (1)=X10.94*X20.0085*X30.04*e0,3   (2*)
Ushbu 2*-regressiya tenglamasini α=0,05 va k1=9; k2=3 bo‘lganda FJad=0,258896 ga tengligini e’tiborga 

olgan holda hisoblangan Fisher qiymati Fhis=33.899 tengligidan FJad<Fhis shartga binoan 2*-regressiya tengla-
masining ahamiyatliligi hamda DW=2.18 ga teng bo‘lganligi bois, avtokorrelyatsiya mavjud emasligidan tengla-
maning ishonchli va adekvatligi kelib chiqadi.

Aniqlangan 2-regressiya tenglamasiga ko‘ra, agar tanlangan omillarning qiymatlarini har birini ya’ni, 
sotishdan sof tushum, asosiy kapitalga investitsiyalar hajmi va korxonada bandlar sonini alohida-alohida  
1,0 foizdan oshiradigan bo‘lsak u holda “ORTO BAT” masuliyati cheklangan jamiyat tomonidan ishlab chiqa-
rilgan mahsulot hajmi mos ravishda 82,5 mln. so‘m, 6,8 mln. so‘m va 3,5 mln. so‘mga qo‘shimcha oshishi 
aniqlandi.  

X U L O S A  V A  T A K L I F L A R
Korxona mahsulot ishlar chiqarish hajmini oshirish uchun tanlangan har bir omil muhim ahamiyat kasb etib, 

ulardan ayniqsa, ishchi kuchini oshirish boshqa omillardan ko‘proq daromad olib kelishini ta’kidlash bilan birga 
korxonada kadrlar masalasiga alohida e’tibor qaratish talab etiladi.

Shunday qilib, barcha ssenariylar bo‘yicha olingan natijalarni umumlashtirib, hozirgi kunda Namangan 
viloyatida kichik biznes subyektlari asosiy kapitaliga investitsiyalar kiritilishi sohada aholi bandligini oshirishga, 
ishlab chiqarish quvvatlarini to‘liq ishga tushirishga va eng asosiysi energiyadan samarali foydalanishga 
qaratilgan eng samarali yo‘nalish ekanligi to‘g‘risida ishonchli xulosaga kelish mumkin.

